
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை பொருள்

96. குடிமை (உயர்ந்த குடும்பத்தில் பிறந்தவர் குணம்)

இற் பிறந்தார்கண் அல்லது இல்லை-இயல்பாகச் செப்பமும் நானும் ஒருங்கு. 951 நடுநிலைமையோடு நடப்பதும், பழி பாவங்களுக்கு நாணப்படும் குணமும், உயர்ந்த குடும்பத்தில் பிறந்தவர்களிடத்தில் அல்லாமல் மற்றவர்களிடத்தில் இயல்பாக ஒருங்கே இருப்பதில்லை.

ஒழுக்கமும், வாய்மையும், நானும், இம் மூன்றும் இழுக்கார்-குடிப் பிறந்தார். 952 உயர்ந்த குடும்பத்தில் பிறந்தவர், ஒழுக்கத்தையும் உண்மையையும், நாணத்தையும்-இம்மூன்றையும் தவறாமல் இயல்பாகவே கொண்டு வாழ்வார்.

நகை, ஈகை, இன்சொல், இகழாமை, நான்கும் வகை என்ப~வாய்மைக் குடிக்கு. 953 முகமலர்ச்சியோடு பழகுவது இல்லாதவருக்கு உதவுவது, இனிமையாகப் பேசுவது, எவரையும் இகழ்ந்து பேசாமல் இருப்பது-ஆகிய நான்கும் உயர்ந்த குடும்பத்தில் பிறந்தவருக்கு நல்ல குணங்கள் என்று கூறுவர். அடுக்கிய கோடி பெறினும், குடிப் பிறந்தார் குன்றுவ செய்தல் இலர். 954 பலகோடிச் செல்வம் கிடைப்பதாக இருந்தாலும், உயர்ந்த குடும்பத்தில் பிறந்தவர் குடும்பத்தின் பெருமை கெடக் காரணமான குற்றங்களைச் செய்யமாட்டார். வழங்குவது உள்வீழ்ந்தக்கண்ணும், பழங்குடி பண்பின் தலைப்பிரிதல் இன்று. 955 மற்றவர்களுக்கு உதவும் வள்ளல் தன்மை, வறுமையால் சுருங்கிய போதிலும், பரம்பரைப் பெருமைமிக்க உயர்ந்த குடும்பத்தில் பிறந்தவர், தம்முடைய குணத்திலிருந்து நீங்க மாட்டார்.

